
Andeha hojerentsika izao ny "Toromarika Romana" ao

amin'ny Romana 6. Ny teny hoe recipe dia mampahatsiahy

ny sarin'ny boky fandrahoan-tsakafo iray. Raha mampiasa

ny Baiboly amin’ny fomba tsotra, azo ampiharina mitovy

amin’ny fomba nampiasan’ny mpahandro ny boky

fandrahoan-tsakafo isika Kristiana, dia ho hitantsika fa

mandaitra foana ny toromarik’Andriamanitra. Ny toromarika

Romana dia fomban'Andriamanitra hahatonga ny

fahamarinan'ny filazantsara handaitra eo amin'ny

fiainantsika.

“ Inona ary no holazaintsika? Mbola hitoetra

amin’ny ota ihany va isika hitomboan’ny

fahasoavana? Sanatria izany! Hataontsika

izay efa maty ny amin’ny ota ahoana no ho

velona aminy ihany? Tsy fantatrareo va fa na

iza na iza isika no efa natao batisa ho amin’i

Kristy Jesosy dia natao batisa ho amin’ny

fahafatesany? Koa niara-nalevina taminy

tamin’ny batisa ho amin’ny fahafatesana

isika, mba ho tahaka ny nananganana an’i

Kristy tamin’ny maty tamin’ny voninahitry ny

Ray no handehanantsika kosa amin’ny

fiainam-baovao. Fa raha nampiraisina taminy

tamin’ny endriky ny fahafatesany isika, dia ho

tahaka izany koa amin’ny fitsanganany; fa

fantatsika fa ny toetsika taloha dia niaraka

nohomboana taminy hanimbana ny tenan’ny

ota, mba tsy hanompoantsika ny ota intsony.

Fa izay efa maty dia afaka amin’ny ota. Ary

raha niara-maty tamin’i Kristy isika, dia mino

fa hiara-belona aminy koa isika; ary

fantatsika fa rehefa nitsangana tamin’ny maty

Kristy, dia tsy maty intsony Izy; tsy manan-

kery aminy intsony ny fahafatesana. Fa ny

amin’ny nahafatesany, dia maty ny amin’ny

ota indray mandeha Izy; fa ny amin’ny

ahavelomany kosa, dia velona ho

an’Andriamanitra Izy.” ( Romana 6:1–10 )

Tena goavana ny vokatr'ity “toromarika” ity: “tsy ho

tomponao ny ota” — tsy hanjaka na hifehy anao intsony ny

ota. Ny fanafahana amin’ny ota sy ny voka-dratsy rehetra

aterak’izany dia avy amin’ny maha-izy antsika ao amin’i

Jesosy Kristy amin’ny Fahafatesany, ny fandevenana Azy,

ny Fitsanganany tamin’ny maty ary ny Fiakarany.

Misaotra Anao, Jesosy ô, noho ny Asanao teo amin’ny hazo

fijaliana. Manambara aho fa tsy ho tompoko ny ota--satria

natao ota niaraka tamin'ny fahotako i Jesosy mba

hahatonga ahy ho marina amin'ny Fahamarinany aho,

amin’ny anaran’i Jesosy Kristy, Amena.

“"Fantatry ny Fanahy
Masina ny lalana satria
Izy no nandamina ny

